
Silvaana Udz, Ed.D da fahn Bileez. If yu waahn tel shee bowt sohnting speshal fu put eena dis Kriol 

aatikl, eemayl: sudz142@gmail.com          Vizit: www.nationalkriolcouncil.org 

 

 

 

Memba Harikayn Plan 
Unu don noa seh dat harikayn seezn staat op fi 2021: Joon tu Novemba da wen 

tingz eena di Atlantik Oashan di bobl op ahn bail op. Pahn tap, di koroanavairos 

stil no don wid wi eena 2021. Wi pray seh dat no staam kech wi da Bileez fi dis 

2021 Harikayn Seezn. Bot, eevn soh, wi noh fi stap geh redi shud-in-kays wahn 

harikayn kohn vizit wi. Vizit? Hahahaha! Da no joak, doh!  Harikayn ga wahn 

way fi krash op wi plays, ahn sohntaihn brok op wi plays, di fling bowt aal wi 

ting dehn—ahn pray nobadi kech dehn ded er wayk op ded.  

 

Harikayn dehn ga naym sins di 1960s. Eena di Atlantik, wi kaal dehnya 

“harikayn.” Dat da “hurricane” eena Inglish. Eena Ayzha, dehnya big big staam 

nayhn “taifoon.” Eena di Inglish langwij, da “typhoon.”  Eena ada plays, dehnya 

big big staam da “saikloan.” Dis da “cyclone” eena di Inglish langwij, 

 

2021 Atlantik Harikayn Seezn 

 

Ana   (Ana)          Henri (Heni) Odette  (Odet) 

Bill   (Bil)           Ida  (Aida) Peter (Peeta) 

Claudette (Klaadet)  Julian  (Joolyan) Rose  (Roaz) 

Danny  (Dani)       Kate (Kayt) Sam  (Saam) 

Elsa    (Elsa)        Larry (Lari)  Teresa (Tehraysa) 

Fred     (Fred)       Mindy (Mindi) Victor    (Vikta) 

Grace   (Grays)       Nicholas (Nikolas) Wanda    (Wanda) 

 

Pripyaa gud gud-wan, evribadi!  

Stay sayf… pahn tap, noh figet bowt di koroanavairos 

eevn if yu don geh yu vaksinayshan! 
 

Stay sayf! Wash yu 

han gud gud-wan! 

